
Concept da digitalitad da la [scola instituziun XXX]

[bookmark: _Toc188607183]Quest concept vegn actualisà annualmain.



Quest concept da model cuntegna las recumandaziuns da l'Uffizi per la scola populara ed il sport dal Grischun sco agid per las scolas popularas grischunas per concepir lur digitalitad. Ellas valan per ils purtaders da la scola regulara e, confurm al senn, per las instituziuns da la scolaziun speziala.

Instrucziun curta
1. Adattar ils cuntegns dal concept da model als basegns da la scola u da l'instituziun.
2. Sclerir il sboz dal concept ensemen cun il team da scola e cun il cussegl da scola.
3. Communitgar e metter a disposiziun il concept entaifer la scola.

Tut ils cuntegns han in caracter recumandativ en il senn da propostas e d'exempels concrets. Els pon vegnir adattads individualmain tras la scola u tras l'instituziun.
[Parantesas quadras] represchentan tegnaplazzas. Ellas ston vegnir remplazzadas tras indicaziuns da la scola u da l'instituziun e pon vegnir stizzadas suenter l'elavuraziun.

Tut las persunas participadas a la scola applitgeschan las medias digitalas en moda raschunaivla, intermedieschan cumpetenzas digitalas e concedan – gist en fasas d'ina digitalisaziun accentuada – sia plazza nunremplazzabla a 
la relaziun «analoga».

Scola populara grischuna 2035





[bookmark: _Toc188607184]Introducziun
En ina societad che ha ina tempra pli e pli digitala, dovri ina clera orientaziun. Il concept qua avant maun serva sco mussavia per ir enturn en moda cumpetenta e responsabla cun las tecnologias digitalas en la [scola / instituziun]. El duai gidar da trair a niz ils potenzials da las medias digitalas en moda sistematica e raschunaivla per process d'instruir e d'emprender. Plinavant duai el er promover la tgira d'ina cultura da digitalitad cun tut las persunas participadas a la scola.

La direcziun da la scola ha la responsabladad principala per realisar questas finamiras. Ella po delegar singulas incumbensas. La responsabladad per la realisaziun en l'instrucziun han las persunas d'instrucziun. La direcziun da la scola e las persunas spezialisadas consultadas observan e classifitgeschan ils svilups actuals da la digitalisaziun e valiteschan lur relevanza per la [scola / instituziun]. Plinavant planisescha la direcziun da la scola la furmaziun supplementara dal team da scola davart temas digitals. Tut tenor il basegn involva ella persunas spezialisadas ordaifer la scola e persunas responsablas per l'educaziun. Il concept la serva sco instrument da planisaziun e da direcziun. A medem temp è il concept ina directiva lianta sco er in'ovra d'infurmaziun e da consultaziun per il team da scola.

Ils cuntegns dal concept èn vegnids elavurads en stretga collavuraziun cun [la persuna d'instrucziun PICTS sco er cun il cussegl da scola e/u cun la vischnanca] ed èn alura vegnids sclerids cun il team da scola.


1. [bookmark: _Toc188607185]Emprender cun medias digitalas
	[bookmark: _Toc188607186]Plivalur
	
	Tant medias analogas sco er digitalas vegnan adina applitgadas en l'instrucziun cun in tschert intent. En il center stat la dumonda, tge plivalur che las medias porschan per il process d'emprender da las scolaras e dals scolars.

Las persunas d'instrucziun concepeschan l'instrucziun en moda didacticamain e metodicamain equilibrada, integreschan elements da la digitalisaziun e da la pedagogia da medias confurm al stgalim e reflecteschan criticamain l'applicaziun da las medias.

Infurmaziun
Il model SAMR porscha in'orientaziun en connex cun l'applicaziun da medias en l'instrucziun.

	
	
	

	[bookmark: _Toc188607187][bookmark: CUMPAPPLI]Cumpetenzas d'applicaziun da
las persunas d'instrucziun
	
	L'intermediaziun da las cumpetenzas d'applicaziun tenor il Plan d'instrucziun 21 GR è l'incumbensa da las persunas d'instrucziun en ils singuls champs. Per ademplir questa incumbensa possedan tut las persunas d'instrucziun las cumpetenzas d'applicaziun tenor il Plan d'instrucziun 21 GR.

Infurmaziuns
Pervia da novs svilups tecnologics sa midan las cumpetenzas d'applicaziun cuntinuadamain. Igl è impurtant da persequitar questas midadas e da far ponderaziuns davart las consequenzas per l'instrucziun.
Cun agid da resursas online pon ins sez schliar blers problems d'applicaziun.

Plan dal modul «Medias ed informatica»
Furmaziun supplementara da las persunas d'instrucziun

	
	
	

	[bookmark: _Toc188607188]Medias e meds d'instrucziun digitals per l'instrucziun
	
	Ensemen cun las persunas d'instrucziun planisescha la direcziun da la scola periodicamain, tge medias e meds d'instrucziun digitals e tge licenzas che vegnan duvradas. En moda surordinada valan ils meds d'instrucziun obligatorics tenor il register dals meds d'instrucziun.

Cun selecziunar il med vegni guardà, ch'i dovria pauc temp per emprender ad enconuscher il med, che l'utilisaziun saja facila e ch'il med saja disponibel a pli lunga vista. Per mintga rom u champ vegnan las applicaziuns ed ils meds auxiliars tschernids e fixads conscienziusamain.

En cas da basegn po la planisaziun vegnir integrada en il register existent da la scola per instruments, materialias e meds d'instrucziun.

Infurmaziuns
Avant l'acquisiziun da novs meds d'instrucziun digitals vegni examinà minuziusamain, sch'els porschan in niz supplementar per ils process d'instruir e d'emprender.
La preschentaziun digitala da cuntegns didactics n'è betg adina meglra che la preschentaziun analoga; novs products n'èn betg adina megliers ch'ils products existents.
Documents da planisaziun d'autras scolas, newsletters u revistas spezialisadas porschan in'orientaziun supplementara.

	
	
	

	[bookmark: _Toc188607189]Medias digitalas
sco sustegn d'emprender
	
	Il diever da medias digitalas sustegna en bleras furmas ils process d'emprender da las scolaras e dals scolars ed intermediescha a medem temp cumpetenzas transversalas en differents secturs.

Retschertgar ed evaluar
Duvrar strategias da tschertga adattadas sco er analisar, arcunar, structurar ed examinar criticamain infurmaziuns e datas, per exempel far retschertgas per incaricas concretas cun agid da maschinas da tschertga u d'ulteriurs assistents digitals, utilisar bancas da datas e servetschs da datas online u preparar excursiuns e visitas d'occurrenzas culturalas.

Producir e preschentar
Concepir, elavurar e preschentar agens products medials, per exempel preschentaziuns multimedialas en l'instrucziun da lingua, creaziun ed elavuraziun digitala da maletgs e da musica u visualisaziun da cuntegns cumplexs cun agid da diagrams e da graficas.

Communitgar e cooperar
Communitgar e collavurar cun agid da medias digitalas tenor ils basegns da las adressatas e dals adressats e confurm a la situaziun, per exempel planisar cuminaivlamain referats, communitgar en linguas estras cun agid da servetschs da translaziun, endrizzar collecziuns cuminaivlas da maletgs u manar discussiuns en il spazi virtual.

Emprender en moda autoregulada
Emprender en l'agen tempo cun agid da plattafurmas d'emprender digitalas e sa servir da vias d'emprender individualas, per exempel lavurar vi dal stgazi da pleds en l'instrucziun da linguas estras, far exercizis interactivs en l'instrucziun da matematica ubain exercitar da leger musters ritmics e notas en l'instrucziun musicala.

	
	
	




	[bookmark: _Toc188607190]Equipament dals locals d'instrucziun
	
	Ils meds auxiliars (p.ex. tavla da paraid, beamer, smartboard) vegnan applitgads precautamain, uschia ch'els sustegnan ils process d'emprender e na prendan betg davent l'attenziun da l'instrucziun.

Las persunas d'instrucziun examineschan criticamain l'influenza da las medias da preschentaziun sin la situaziun d'instrucziun (p.ex. local stgir durant in temp pli lung, instrucziun frontala, ritmisaziun).

Il [support da l'emprim nivel] procura che tant las persunas d'instrucziun sco er las scolaras ed ils scolars possian utilisar l'equipament digital en moda nuncumplitgada.

Equipament digital

	
	
	

	[bookmark: _Toc188607191]Mesiras da la pedagogia speziala (sectur simpel e sectur pretensius)
	
	En connex cun l'applicaziun da medias digitalas resguarda la [scola / instituziun] il basegn da promoziun da scolaras e scolars cun mesiras simplas e pretensiusas da la pedagogia speziala.

Il purtader da la scola regulara garantescha l'integraziun da las pedagogas curativas e dals pedagogs curativs da scola en il sectur da la promoziun integrativa (PI) / scolaziun speziala integrativa (SSI) concernent il plan dal modul «Medias ed informatica».

L'instituziun da la scolaziun speziala è responsabla per la furmaziun supplementara da las pedagogas curativas e dals pedagogs curativs da scola en il sectur SSI.

Plan dal modul «Medias ed informatica»
Furmaziun supplementara da las persunas d'instrucziun




2. [bookmark: _Toc188607192]Emprender davart medias digitalas
	[bookmark: _Toc188607193]Betg mo utilisar, mabain er chapir
	
	Utilisar las medias digitalas en moda cumpetenta e cun responsabladad è ina tecnica culturala che tutga tar ina furmaziun cumplessiva. Las cumpetenzas per duvrar medias digitalas cun cleras finamiras e cun responsabladad vegnan descrittas en il modul «Medias ed informatica» dal Plan d'instrucziun 21 Grischun sco er en las «cumpetenzas d'applicaziun» dals auters roms.

Las persunas d'instrucziun sustegnan las scolaras ed ils scolars en connex cun l'occupaziun critica e creativa cun las medias digitalas e cun ils cuntegns da las medias digitalas. Ellas applitgeschan las medias digitalas en moda reflectada e tematiseschan talas sco object da l'instrucziun. En connex cun la valitaziun dattan ellas dapli paisa a la savida davart concepts che a la savida davart products. La savida davart concepts vala numnadamain pli ditg, entant che la savida davart products è svelt antiquada. Exempels: Princips da l'elavuraziun da maletgs empè da funcziuns da Photoshop, princip ed applicaziun d'ina calculaziun tabellara empè da lavurar cun Excel, funcziunament fundamental d'applicaziuns d'intelligenza artifiziala empè da buns cumonds per ChatGPT.

En connex cun l'intermediaziun en l'instrucziun gioga la relaziun cun il mund da viver da las scolaras e dals scolars ina rolla decisiva. Exempels: Utilisaziun d'ina calculaziun tabellara per l'agen preventiv empè d'in rendaquint dals custs da stgaudar, producziun d'in video curt per s'annunziar per in fufragnadi, funcziunament e ristgas d'ina rait sociala actuala empè dad e-mail.

Infurmaziuns
La reflexiun davart l'utilisaziun da las medias cumpiglia er temas sco il temp impundì per las medias, reglas da curtaschia, limitas da vegliadetgna, protecziun da datas, dretgs d'autur u contacts online.
Materialias pedagogicas da «Giuventetgna e medias»

	
	
	

	[bookmark: _Toc188607194]Novs svilups tecnologics
	
	La [scola / instituziun] è averta per novs svilups tecnologics. Avant l'utilisaziun sclerescha la direcziun da la scola ils suandants puncts:

plivalur didactica e pedagogica;
protecziun da datas e segirezza da las datas;
utilisaziun transparenta;
focus sin l'orientaziun a l'acziun;
aspects da l'etica e da la persistenza

Il diever d'applicaziuns da l'intelligenza artifiziala s'orientescha al dossier d'Educa «Intelligenza artifiziala en la furmaziun».

	
	
	

	[bookmark: _Toc188607195][bookmark: PLANMOD]Plan dal modul «Medias ed informatica»
	
	Il modul «Medias ed informatica» dal Plan d'instrucziun 21 GR cumpiglia ils champs da cumpetenza cun il medem num sco er las cumpetenzas d'applicaziun interdisciplinaras. La gronda part da las cumpetenzas d'applicaziun vegn intermediada en l'instrucziun dals roms.

Per mintga onn da scola fa il team da scola in plan, co che l'intermediaziun da las cumpetenzas d'applicaziun vegn repartida sin ils roms d'instrucziun. Il plan cuntegna infurmaziuns davart l'acquisiziun interdisciplinara da las cumpetenzas d'applicaziun e resguarda las abilitads e las experientschas dal team da scola.

	
	
	

	[bookmark: _Toc188607196]Scriver sin tastatura
	
	La tastatura è vinavant il pli impurtant utensil d'endataziun per apparats digitals. Perquai èsi impurtant che las scolaras ed ils scolars la possian utilisar en moda cumpetenta. Las persunas d'instrucziun responsablas guardan ch'il scriver sin tastatura vegnia promovì confurm al plan d'instrucziun.




3. [bookmark: _Toc188607197]La scola en in mund digitalisà
[bookmark: _Toc188607198]Regulaziun persunala
	Cumpetenzas digitalas
	
	La [scola / instituziun] premetta che tut las persunas d'instrucziun e tut las collavuraturas ed ils collavuraturs hajan cumpetenzas digitalas actualas.

Cun engaschar e cun giuditgar las collavuraturas ed ils collavuraturs tegna la direcziun da la scola quint da lur cumpetenzas d'applicaziun, da medias e d'informatica e promova en cas da basegn furmaziuns supplementaras adattadas. Ella guarda ch'i stettia a disposiziun persunal per il support tecnic e per il support pedagogic-didactic.

Cumpetenzas d'applicaziun da las persunas d'instrucziun
Furmaziun supplementara da las persunas d'instrucziun

	
	
	

	Repartiziun da las incumbensas
	
	L'utilisaziun effizienta da medias digitalas en l'instrucziun sco er en l'administraziun da la scola premetta ina clera regulaziun da las cumpetenzas. En cunvegnientscha cun tut las collavuraturas ed ils collavuraturs fixescha la direcziun da la scola periodicamain la tgira da l'infrastructura tecnica ed il sustegn en cas da dumondas pedagogicas.

Tecnica
Trais nivels da support garanteschan la disponibladad da l'infrastructura digitala e procuran che l'instrucziun ha lieu senza disturbis:
Per problems e dumondas da las scolaras e dals scolars èn las persunas d'instrucziun l'emprim post da consultaziun.
Il support da l'emprim nivel è l'emprim post da consultaziun per problems e dumondas tecnicas da las persunas d'instrucziun sco er da las collavuraturas e dals collavuraturs. Per il support da l'emprim nivel planisescha la scola las resursas persunalas necessarias.
Il support dal segund nivel è responsabel per problems tecnics pli profunds, ch'il support da l'emprim nivel na po betg schliar.

Pedagogia e didactica
Persunas d'instrucziun versadas [p.ex. PICTS; coach da MI] sustegnan las persunas d'instrucziun en connex cun dumondas d'utilisar medias digitalas en l'instrucziun. La finamira [d'ina persuna d'instrucziun PICTS / d'in coach da MI] è quella da promover la furmaziun digitala en la [scola / instituziun], da rinforzar la cumpetenza digitala da las persunas d'instrucziun e da meglierar la qualitad da l'instrucziun.

Infurmaziun
La concepziun exacta da questas rollas po variar tut tenor la scola u l'instituziun e tut tenor ses basegns specifics.

	
	
	

	[bookmark: MANAGSAVIDA]Management
da savida
	
	La [scola / instituziun] sustegna il transfer da savida tranter las persunas d'instrucziun. Las materialias d'instrucziun pon vegnir arcunadas en moda centrala en il deposit da datas da la scola e stattan a disposiziun a tut las persunas d'instrucziun.

Las materialias d'instrucziun analogas e digitalas che las persunas d'instrucziun elavuran en il rom da lur engaschament, èn proprietad da la [scola / instituziun].

	
	
	

	[bookmark: BARATEXPER]Barat d'experientschas e creaziun
da raits
	
	La collavuraziun ed il barat da persunas d'instrucziun sur medias digitalas èn in element central da la cultura da scola digitala. La [scola / instituziun] promova quai en ils suandants settings:

Barat d'experientschas (entaifer la scola)
La [sesida emnila] dal team da scola cuntegna, sche quai è cunvegnent, ina curta contribuziun davart temas digitals. Las participantas ed ils participants preschentan alternantamain differentas pussaivladads per utilisar u tematisar medias digitalas en l'instrucziun.
Las ideas e las experientschas vegnan rimnadas en il deposit da datas da la scola.
Management da savida

Creaziun da raits (ordaifer la scola)
Mintga onn da scola ha lieu ina saira davart temas digitals. L'occurrenza vegn organisada da las scolaras e dals scolars ed è averta per tut las persunas interessadas (p.ex. persunas responsablas per l'educaziun, publicitad, autras scolas).
Las persunas d'instrucziun da la [scola / instituziun] han la pussaivladad da far in'ospitaziun en la scola [XXX] per sviluppar vinavant l'utilisaziun da medias digitalas en l'instrucziun.
Inscunters regiunals annuals da scolas èn in'ulteriura pussaivladad per crear raits e per barattar experientschas.

Infurmaziun
Barats d'experientschas e creaziuns da raits han in effect persistent, sch'els han lieu regularmain, sch'els han cleras finamiras e sch'els han in'organisaziun simpla.

	
	
	

	[bookmark: FURMSUPP]Furmaziun supplementara
da las persunas d'instrucziun
	
	En il discurs da giudicament annual discuta la direcziun da la scola regularmain, tge basegns da furmaziun supplementara che las persunas d'instrucziun han en il sectur da la digitalitad. Sin basa da las cumpetenzas individualas, dals resuns e dals giavischs da la persuna d'instrucziun vegnan fixadas finamiras orientadas a la promoziun.

	
	
	


[bookmark: _Toc188607199]Management da datas
	Basa
	
	La [scola / instituziun] rimna ed arcuna mo datas persunalas ch'èn absolutamain necessarias per ademplir sias incumbensas. Ella maina ina glista d'elavuraziun per cataloghisar las datas che resultan e per determinar lur sensitivitad.

La glista d'elavuraziun dat ina survista da las datas che vegnan elavuradas, sco er dal lieu, nua ch'ellas vegnan arcunadas (intent da l'elavuraziun da datas, dumber da scolaras e scolars sco er da collavuraturas e collavuraturs pertutgads, applicaziuns utilisadas). La direcziun da la scola actualisescha annualmain questa glista.

Model d'ina glista d'elavuraziun
Instrucziun per la glista d'elavuraziun

	
	
	

	Arcunaziun da datas
	
	La [scola / instituziun] utilisescha in deposit da datas central. Tut las collavuraturas ed ils collavuraturs utiliseschan consequentamain quest deposit da datas.

Infurmaziuns
Tut las proceduras en connex cun l'elavuraziun da datas ston vegnir documentadas 
La structura ed ils andaments per arcunar las datas ston vegnir planisads exactamain avant che metter en funcziun il deposit da datas.
La structura da l'arcunaziun da datas vegn mantegnida uschè ditg sco pussaivel.
Equipament digital

	
	
	

	Protecziun da datas
	
	La direcziun da la scola procura per las cundiziuns generalas da la protecziun da datas. La realisaziun e l'observanza da la protecziun da datas è ina incumbensa cuntinuanta da l'entir team da scola.

Ensemen cun il team da scola discuta la direcziun da la scola, a chaschun d'ina sesida, mintga onn da scola il tema «protecziun da datas». Ils resultats vegnan integrads en l'actualisaziun dal concept qua avant maun.

Grundlagen
Lescha chantunala davart la protecziun da datas
Dossier d'Educa «Scola confurma a la protecziun da las datas»

Via uffiziala
En connex cun giavischs e cun dumondas davart la protecziun da datas vala la suandanta via uffiziala:
persuna d'instrucziun > direcziun da la scola > post da consultaziun

Posts da consultaziun
Post da consultaziun d'Educa per l'utilisaziun da datas e la protecziun da datas
Incumbensada u incumbensà per la protecziun da datas dal chantun Grischun

	
	
	

	Tgira da las datas
	
	La directiva interna per la protecziun da datas, che descriva tut las proceduras per archivar e stizzar datas, cuntegna cleras instrucziuns e reducescha la ristga da sbagls.
[Link a la directiva interna per la protecziun da datas]

Archivaziun
Las datas vegnan archivadas en in format che po vegnir legì duraivlamain.
Access a datas archivadas ha mo la [direcziun da la scola / autoritad da scola].

Stizzar datas
Datas che na vegnan betg pli duvradas, ston vegnir stizzadas regularmain.
Las datas ston vegnir stizzadas uschia, ch'ellas na pon betg pli vegnir restabilidas.

Infurmaziuns
Per differents geners da datas valan differents termins da conservaziun e da stizzada. Quests termins pon resultar tras disposiziuns legalas u tras cunvegnas contractualas.
Directivas concernent il tegnair en salv e l'archivaziun da las datas dals attestats da la scola populara

	
	
	





[bookmark: _Toc188607200]Communicaziun, dialog, barat
	Persunas responsablas
per l'educaziun
	
	La communicaziun tranter la [scola / instituziun] e las persunas responsablas per l'educaziun è reglada sco suonda:

cun la direcziun da la scola:
per telefon [081 000 00 00] u
per e-mail [direcziun@scolaXXX.ch]
da glindesdi fin venderdi, [00.00–00.00]
cun las persunas d'instrucziun da classa / cun ulteriuras persunas d'instrucziun:
sur l'applicaziun [«App»]
da glindesdi fin venderdi, mintgamai [fin las 00.00]

Ordaifer questas uras sco er durant las vacanzas da scola duain las persunas d'instrucziun da classa / las ulteriuras persunas d'instrucziun vegnir contactadas mo en cas d'urgenza.

Giavischs da caracter general ston vegnir drizzads al secretariat:
[secretariat@scolaXXX.ch]

	
	
	

	Lavur da geniturs
	
	Davart las medias che vegnan utilisadas da las scolaras e dals scolars tgira la [scola / instituziun] in dialog regular ed avert cun las persunas responsablas per l'educaziun. La finamira è quella da tematisar l'aspect d'utilisar las medias cun responsabladad er a chasa u durant il temp liber.

Il dialog ha lieu en ils suandants settings:
discurs da las persunas responsablas per l'educaziun cun la persuna d'instrucziun da classa, [mintga mez onn]
saira da geniturs, [annualmain]
saira davart temas digitals, [annualmain]
Barat d'experientschas e creaziun da raits

Infurmaziuns
Tut tenor il basegn pon vegnir tematisads singuls aspects da l'utilisaziun da las medias, per exempel protecziun da datas, social media, fake news, gieus da video, cybermobing, dependenza da l'internet.
Envidar persunas spezialisadas externas per sairas da geniturs u per occurrenzas d'infurmaziun tematicas, per exempel scolas autas da pedagogia, Polizia chantunala e purschiders privats.

	Tenuta da basa
	
	La [scola / instituziun] procura en tuts reguards per in equipament digital uschè simpel sco pussaivel. Ella persequitescha ina strategia a lunga vista cun hardware e software adequata ed unitara.

Il standard d'equipament actual vegn adattà en cas da basegn uschia, che l'instrucziun tenor il Plan d'instrucziun 21 GR è garantida.

	
	
	

	Planisaziun e finanziaziun
	
	La direcziun da la scola examinescha periodicamain l'equipament digital (hardware e software) per la scola. Ella planisescha las acquisiziuns novas e cumpensatoricas necessarias e budgetescha quellas a temp.

	
	
	

	Tgira e renovaziun
	
	Per la tgira e la renovaziun regulara da l'entir equipament digital (hardware e software) tenor la planisaziun da la direcziun da la scola sco er per il support tecnic (support dal segund nivel) è responsabla la firma [Tech Support TTT, lieu]. Ils servetschs detagliads che vegnan furnids per la [scola / instituziun] èn reglads separadamain en il contract dals [DD-MM-OOOO].

	
	
	

	Equipament da basa
	
	Hardware
Apparats da lavur (cf. qua sutvart)
tavlas interactivas / projecturs
arcun central da datas, separà per l'administraziun da la scola e per l'instrucziun
access a l'internet e WLAN
raits (autorisaziuns d'access separadas, p.ex. vischnanca, persunas d'instrucziun, scolaras e scolars)
stampader da rait
[enumerar ulteriuras chaussas]

Software
Da preferenza vegnan utilisadas applicaziuns en l'internet. Applicaziuns localas vegnan tratgas a niz mo, sche naginas alternativas adattadas en l'internet n'èn disponiblas.

La glista da controlla per las applicaziuns vegn emplenida tras la [direcziun da la scola / persuna d'instrucziun PICTS] per mintga nova applicaziun utilisada. La glista da controlla pussibilitescha d'identifitgar svelt ed a temp ristgas potenzialas per la protecziun da datas.


Model d'ina glista da controlla per las applicaziuns
Instrucziun per la glista da controlla per las applicaziuns

Infurmaziuns
Grazia ad in equipament da hardware e da software uschè unitar sco pussaivel (marcas, tips, sistems operativs e sistems da datas) resulta damain lavur da tgira; il privel per sbagls è pli pitschen ed ils custs èn pli bass.
Il Navigatur d'Educa cun in catalog da criteris unitar gida a s'orientar sin il martgà da software.
Plan dal modul «Medias ed informatica»

	
	
	

	Apparats da lavur
	
	La [scola / instituziun] metta a disposiziun ils suandants apparats da lavur a las scolaras ed als scolars sco er a las persunas d'instrucziun:

Scolaras e scolars
Scolina:
[1 apparat fin 10 uffants, 2 apparats per dapli che 10 uffants]
1. fin 4. classa primara:
[tablets nunpersunals or dal pool d'apparats, equipament 1:2]
5. e 6. classa primara:
[notebooks persunals, equipament 1:1]
Stgalim secundar I:
[notebooks persunals, equipament 1:1]

Persunas d'instrucziun
Apparats persunals:
Las persunas d'instrucziun portan cun sai lur apparats privats, èn responsablas per la tgira da tals e survegnan ina indemnisaziun annuala per las spesas respectivas.
Apparats nunpersunals:
La scola metta a disposiziun apparats a las persunas d'instrucziun. En cas da basegn pon apparats vegnir reservads.

	
	
	

	Utilisaziun d'apparats privats
	
	Ensemen cun las scolaras ed ils scolars e cun las persunas d'instrucziun elavura la [scola / instituziun] en moda participativa las reglas per l'utilisaziun d'apparats digitals privats.

En general vegnan apparats digitals utilisads en il context da la scola mo per intents da scola.

	
	
	

	Contos d'utilisaziun ed autentificaziun
	
	La [scola / instituziun] guarda che las scolaras ed ils scolars na dovrian en l'instrucziun, sche pussaivel, nagin conto d'utilisaziun per l'access ad applicaziuns ed a plattafurmas.

Sch'in conto d'utilisaziun è necessari per l'access, na dastgan vegnir duvradas naginas datas persunalas sensiblas da las scolaras e dals scolars.

Infurmaziun
Cun contos d'utilisaziun è l'applicaziun pli difficila. Plinavant procuran contos d'utilisaziun per dapli lavur administrativa ed augmentan las pretensiuns envers la protecziun da datas.

